
ივანე ჯავახიშვილის სახელობის თბილისის სახელმწიფო უნივერსიტეტის ევროპული კვლევების ინსტიტუტი აცხადებს მიღებას ევროპისმცოდნეობის ინგლისურენოვან ინტერდისციპლინურ სამაგისტრო პროგრამაზე 2018-2019 სასწავლო წლის შემოდგომის სემესტრისთვის.

სამაგისტრო პროგრამის შესახებ:

ევროპისმცოდნეობაში (EU Studies) თსუ ევროპული კვლევების ინსტიტუტის სამაგისტრო პროგრამა  არის ევროკავშირის ფინანსური მხარდაჭერით, TACIS–ის პროექტის ფარგლებში 2007 წელს საერთაშორისო ხელშეკრულების საფუძველზე ევროკავშირის წამყვანი უნივერსიტეტების პროფესორებისა და ექსპერტების მონაწილეობით შექმნილი პროგრამა, რომელიც კონცეპტუალურად ეფუძნება თსუ–ის ოთხ ფაკულტეტს (იურიდიული ფაკულტეტი, ბიზნესისა და ეკონომიკის ფაკულტეტი, ჰუმანიტარულ მეცნიერებათა ფაკულტეტი, პოლიტიკისა და სოლიაცურ მეცნიერებათა ფაკულტეტი). ეს არის ინტერფაკულტეტური, ინტერდისციპლინური, სრულად ინგლისურენოვანი და  მთელს აღმოსავლეთის პარტნიორობის რეგიონში უნიკალური სამაგისტრო პროგრამა. ევროპისმცოდნეობის სამაგისტრო პროგრამის მიზანია სტუდენტებისთვის ევროკავშირის შესახებ ღრმა და ყოვლისმომცველი ცოდნის მიცემა სამართლის, პოლიტიკის, ეკონომიკის, ისტორიული თუ კულტურული სფეროების, ისევე როგორც, აღმოსავლეთ ევროპის ქვეყნების ევროკავშირთან არსებული და მოსალოდნელი კავშირების შესახებ. დიპლომს გასცემს თბილისის სახელმწიფო უნივერსიტეტის იურიდიული ფაკულტეტი. 

რატომ არის ევროპისმცოდნეობის სამაგისტრო პროგრამაზე სწავლა მნიშვნელოვანი:

ევროპული ინტეგრაცია წარმოადგენს მთავრობის საგარეო თუ ეკონომიკური პოლიტიკის მთავარ მიმართულებას. რამდენადაც საქართველოს ევროპეიზაციის პროცესი სულ უფრო და უფრო წინ მიიწევს, ევროკავშირშიც მტკიცდება მოსაზრება იმის შესახებ, რომ საქართველო ნამდვილად არის ევროპის  ნაწილი. ასოცირების ხელშეკრულების, ისევე როგორც ღრმა და ყოვლისმომცველი სავაჭრო სივრცის შესახებ  შეთანხმების იმპლემენტაციის პროცესმა და სულ ახლახანს კი ევროკავშირთან უვიზო მიმოსვლის ამოქმედებამ, საქართველოს ისტორიაში ახალი ფურცელი გადაშალა. ამიტომ სულ უფრო და უფრო მზარდია ამ დარგის სპეციალისტებზე მოთხოვნა ჩვენს ქვეყანაში. 

მიუხედავად იმისა, რომ ევროკავშირი საქართველოს პირველი ეკონომიკური პარტნიორია და ასოცირების ხელშეკრულების იმპლემენტაცია საქართველო-ევროკავშირის თანამშრომლობის სტრატეგიულ მიმართულებას წარმოადგენს, საზოგადოების ცნობიერება ევროკავშირისა და ევროკავშირში საქართველოს ინტეგრაციის პროცესების შესახებ მაინც დაბალია. ჩვენ სულ ახლახანს ვიზეიმეთ თბილისის სახელმწიფო უნივერსიტეტის ევროპული კვლევების ინსტიტუტის დაარსებიდან 10 წლის იუბილე. ამ გასული დეკადის განმავლობაში ჩვენ დავამტკიცეთ, რომ ევროპისმცოდნეობის მიმართულების, როგორც ახალი აკადემიური სფეროს, -  მაღალ პროფესიონალურ დონეზე განვითარება,  სწორედ, ჩვენ შეგვიძლია. 

 ჩვენ დაგროვილი გამოცდილების, მაღალკვალიფიციური აკადემიური პერსონალისა და საერთაშორისო კონტაქტების წყალობით წარმოვადგენთ ევროინტეგრაციის მიმართულებით დარგის წამყვან ინსტიტუტს და ევროკავშირის კომპლექსურად შემეცნების  უნიკალურ საშუალებას, რაც მთავარი ხელშემწყობი ფაქტორია საქართველოში ეფექტური დემოკრატიისა და ევროინტეგრაციის ეკონომიკური თუ სამართლებრივი  კომპეტენციების ზრდის მიმართულებით.

სწავლის საფასური და ფინანსური დახმარებები:

სწავლის საფასური ყოველ წლიურად შეადგენს 3000 ლარს (სემესტრულად 1500 ლარი) როგორც საქართველოს ასევე უცხო ქვეყნის მოქალაქეებისთვის.

სემესტრული აკადემიური მოსწრების შედეგების მიხედვით, წარმატებულ სტუდენტებს შესაძლებლობა აქვთ მოიპოვონ თბილისის სახელმწიფო უნივერსიტეტის შიდა საუნივერსიტეტო დაფინანსება.

სტუდენტები, რომლებიც იღებენ სახელმწიფო გრანტს, სწავლის პერიოდში იხდიან მხოლოდ პროგრამის საფასურსა და გრანტის თანხას შორის არსებულ სხვაობას. 

კარიურული პერსპექტივები:


ევროპისმცოდნეობის სამაგისტრო პროგრამაზე შეძენილი ცოდნის გამოყენება შესაძლებელია როგორც პედაგოგიური მიზნებისა თუ დამოუკიდებელი კვლევის წარმოებისთვის, ასევე ისეთ სფეროებში საქმიანობისთვის როგორიცაა:

· საჯარო სექტორი და სამთავრობო უწყებები
· არასამთავრობო და საერთაშორისო ორგანიზაციები, ევროპული ინსტიტუტები
· პოლიტიკური ორგანიზაციები
· ბიზნეს და სხვა კერძო სექტორი
· საკონსულტაციო ორგანიზაციები
· მედია და სხვა საინფორმაციო საშუალებები

წარმატებულ სტუდენტებს ყოველი წლის გაზაფხულის სემესტრში ევროპული კვლევების ინსტიტუტი სთავაზობს სტაჟირების პროგრამას საქართელოს სახელმწიფო მინისტრის აპარატში ევროპულ და ევროატლანტიკურ სტრუქტურებში ინტეგრაციის საკითხებში.

პროგრამაზე მიღების წინაპირობები და პროცესი:

· საქართველოს განათლებისა და მეცნიერების სამინისტროს მიერ ორგანიზებული საერთო სამაგისტრო გამოცდა (ყველა ტიპის ტესტი - A, B, C)
· ინგლისური ენის გამოცდა B2 დონეზე - ორგანიზებული თბილისის სახელმწიფო უნივერსიტეტის მიერ
· გამოცდა სპეციალობაში - ორგანიზებული ევროპული კვლევების ინსტიტუტის მიერ
· გასაუბრება - ორგანიზებული ევროპული კვლევების ინსტიტუტის მიერ


საკონტაქტო ინფორმაცია:

ტელ: (+995 32) 2 22 78 99
ელ-ფოსტა: info.ies@tsu.ge; helpdesk.ies@tsu.ge
ვებ.გვერდი: www.ies.tsu.edu.ge
მის: ილია ჭავჭავაძის გამზირი 3, თსუ-ის მეორე კორპუსი, მეოთხე სართული, ოთახი 406.






